
哭劉敦質

作者：白居易　唐

本作品收錄於《全唐詩/卷424》和《白氏長慶集/卷001》

小樹兩株柏，新土三尺墳。

蒼蒼白露草，此地哭劉君。

哭君豈無辭，辭云君子人。

如何天不弔，窮悴至終身。

愚者多貴壽，賢者獨賤迍。

龍亢彼無悔，蠖屈此不伸。

哭罷持此辭，吾將詰羲文。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

Public domainPublic domainfalsefalse

X-GORB Books | zh.wikisource.org | CC BY-SA 4.0 1 / 1


